
Helburua Euskal Herria 
IKASTOLAK ez dira helburu» 

izenburupean 
Roman Irigoien-ek idatziriko artikuluak, 
(EGUNKARIA 1993-VIII-13) hunkitu nau. 
Nik interpretatzen dudan moduan artikulu 
horretan bost ideia nagusi agertzen dira: 1. 
euskalduntzeari buruzko iritzi pertsona-
lak; 2. Elkarriren apologia; 3. PNVren joko 
politikoa gehien salatu duen pertsonaren 
(Txillardegi) kontrako erasoa, idazle ho-
nen mezuari indarra kentzeko asmoz edo; 
eta 4. PNVren irudi politikoa zuritzea. Ikus 
ditzagun banan-banan puntu guzti hauek. 

1. Ikastolak ez dira helburu. 
Roman Irigoienek dioenez «ikastolak 

berez ez dira helburu, helburua haurren 
heziketa eta Euskal Herriaren berreuskal-
duntzea da». Baina helburua hori bada, 
zergatik erabili dituzte ikastolekin teknika 
mafiosoak (ekonomikoki itotzeko dirula-
guntzak eragoztea e.a.)? Helburua Euskal 
Herria euskalduntzea bada, ez al litzateke 
logikoagoa izango euskararen alde ari di-
ren guztiak laguntzea? Ikastolak indartzea, 
Eskola Publikoetako eredu euskaldunak 
sortu eta bultzatzea, irakaslegoa euskal-
duntzea e.a? PNV eta PSOErentzat helbu-
rua Euskal Herria euskalduntzea bada, no-
la uler dezakegu AEK, IKA, EUSKALDU-
NON EGUNKARIA eta euskararen alde sor-
tzen diren antzeko herri ekintzak ito nahi 
izatea? Nola da posible Euskal Herria eus-
kalduntzea Eskola Publikoan irakasle iza-
teko orain dela gutxi egindako oposizioe-
tan jokoan zeuden lanpostuetako ia erdia 
erdaldunentzat gordetzen direnean? Eta 
beste alor sozial batetara igaroz, zergatik 
aldatu dute funtzionarioak euskalduntzeko 
legea jadanik eskasak ziren profil linguis-
tikoak eta epeak are bigunagoak bihurtuz? 
Nola da posible elebiduna den gizarte ba-
tean lantoki publikorako (posta) oposi-
zioetan euskara ez eskatzea eta are gra-
beago meritu gisa ez puntuatzea ingele-
sera, frantsesa, e.a. puntuatzen duten bi-
tartean? Nola da posible erreforma politi-
koa burutu eta hamabost urtetara doku-
mentu ofizialak soilik espainieraz bidal-
tzea edo informazio bulegotan erdaldunak 
edukitzea? 

«Ikastolak ez dira helburu» dio Ramon 
Irigoienek. Nik ordea ikastolak helburu eta 
tresna direla uste dut. Helburu badira bai 
baina deuseztatzeko Buesa eta espainia-
rrentzat, PNV barne. Abertzaleentzat or-
dea ikastola tresna da, Euskal Herri eus-
kalduna lortzeko baliabidea. Gertatutakoa 
Eskola Publikoa euskalduntzeko bada, 
zergatik desagertarazi nahi dituzte ikas-
tolak? Zer dela eta santu bat biluztu beste 
santu bat jazteko? Ez dugu oso azkarrak 
izan behar horren zergatia jakiteko? Ez 
dugu oso azkarrak izan behar horren zer-
gatia jakiteko: Ikastolak indartzaile dira 
euskalduntze prozesuan eta gure klase po-
litikoak ez ditu maite. 

Adibide bat: Hego Euskal Herrian lau 
Goimailako Musika Kontserbatorio Publi-
ko daude. Bada, oraindik orain ez dago 
inongo kontserbatoriotan musika euskaraz 
irakasteko plangintzarik, ezta profil lin-
guistikoen ezarpenik ere. Eta zein da guzti 
honen arduraduna? Zeinek eragozten du 
profil linguistikoen ezarpena? Donostiako 
Kontserbatorioan behinik behin PNV (Ro-
man Zulaika). Zer gerta zitekeen ikastolen 
moduan Euskal Goimailako Kontserbato-
rioa eduki izan bagenu? Kontserbatorioe-
tan euskarak bestelako tratamendua izan 
zezakeela, ziurrena. 

2. Elkarri elkartea goraipatuz. 
Elkarriren helburuarekin bat etortzeak 

ez du esan nahi Euskal Herria espainiaratu 
nahian dabiltzanei egiten diegun kritika 
bertan behera utzi behar dugunik. Roman 
Irigoienek dioenez «batzuk partiduen kon-
tsigna politikopean, beren kritiketan maila 
pertsonaletara jaitsi dira, deskalifika-

zioetara». Jarrera honen eredu berarentzat 
Txillardegi izango litzateke: «PNVri 
'traidorea' deitzen dionean agerian uzten 
ditu idazle honek bere malgutasun politiko 
eza, dogmakeriak eta fobiak, bizitza poli-
tikoan zehar frakasorik frakaso eraman 
duen gizona (...) Betoz Elkarriak eta ezkuta 
bitez Txillardegiak". Kasu honetan ondo 
dator euskal esaera zaharrak dioena: 
«Bertzeren zorria dakusa eta ez bere lepo-
ko txerria». 
3. Mezua neutraltzeko mezularia zikintzea 
bide hoberena ohi da. 

Txillardegiren norabide politiko eus-
kaltzale eta abertzalea erabat garbia da. 
Inoiz ez da Euskal Herriaz baliatu bere 
egoera pertsonala hobetzeko edo poltsikoa 
diruz betetzeko. Euskal politikan politiko 
gutxik erakus dezakeen ondarea da hau; are 
gutxiago alderdi espainiarzaleetan milita-
tzen dutenen artean. PNV barne. Txillar-
degiren jarrera politikoa desligitimatzea 

PNVren joko politikoa gehien salatu duen 
pertsona baztertzeko saioa da, ez besterik; 
Euskal Herriko azken berrogei urteetako 
historiaren lekuko berezia isilarazteko saio 
antzua. Historiak ez du atzerako martxarik 
eta geratu dena nahiz eta telebistan ez ageri 
historiarako geldituko da. Eli Gallastegi-
ren obra gelditu den bezalaxe. 

4. PNVren irudi politikoa zuritzea. 
Roman Irigoien-en ustetan PNVek gi-

datzen duen politika 'eboluzionista' den 
bitartean Txillardegiren porrota 'bitarte-
koak eta helburuak' bereizteko gaitasun 
eza da. Ikus ditzagun bi puntu hauek. 

a) Mugitzen den oro bilakaeran dago. 
Arazoa ordea garapenaren nondik nora-
koaren interpretazioan datza. Nik dakida-
nez PNVren bilakaera politikoa abertza-
leontzat tamalgarria izan da. Abertzale 
izatetik (Arana Goiriren garaian) estatutis-
ta eta erregionalista izatera (Comunión 
nacionalista-tik frankismoaren errefor-
maraino), eta hortik gaur egun kontrain-
surgentziaren zerbitzuan egoteraino. Bi-
lakaera hau ez da nik asmatutako zerbait, 
esandakoa historia da jadanik (Lorenzo, 
J.M., Gudari, Txalaparta Arg.), eta kon-
trainsurgentziari dagokionez Arzallusek 
berak egiaztatu du azken hauteskundeen 
emaitza txarrak komentatzerakoan: «PNV 
oraindik beharrezkoa da Euskadiren go-
bernagarritasunerako», eta azken bahike-
tarekin: «Etxez etxe bilatuko ditugu ha-
rrapatu arte». Gaur egungo PNVren fun-
tzioa politiko-poliziala da, gero eta poli-
zialagoa, Euskadiren gobernagarritasuna 
ziurtatzeko tresna. Atutxak, Praderak eta 
orokorrean burukide jelkideek abertza-
leen kontra botatako mehatxuek (lanik eta 
bizi baldintzarik gabe uzteraino), ertzain-
tzaren jokamoldeak, (Tturko, GAL-i bu-
ruzko informazioa ezkutatzea, e.a.) eta 
egunero abertzaleok jasotzen dugun erre-
presio bortitzak PNVren benetako zeregin 
politiko-poliziala agerian uzten dute. 

b) Azkenik baliabide eta helburuen be-
reiztasunari dagokionez, PNVren aparatu 
politikoak bere jarraitzaileak lasaitzeko 
betidanik erabili duen ipuina dela esan 
beharra dago. Munduko alderdi abertzale 
guztiek aberriaren hizkuntza eta hezkuntza 
helburu estrategikoa dute, taktika guztien 
gainetik. PNVk ordea gai horiek PSOEren 
eskutan utzi ditu lotsarik gabe. Beraz he-
men inork ez ditu baliabide eta helburuak 
nahasten peneubetar batzuek izan ezik. 

Horregatik gero eta gehiago gara 
PNVren izaera espainiarzalea kritikatzen 
dugunok eta baita PNV ordezkatuko lu-
keen alderdi baten sorreran laguntzeko 
prest gaudenok. Borroka armatua kritika-
tuz gabe baina erizpide politiko abertzaleei 
tinko eutsiko liezaiekeen alderdia. Betor 
lehen bait lehen! 

